
Сопол маҳсулотлари турли хил лойихаларни минерал аралашмалар билан 

синтерлаш йўли билан тайёрланган маҳсулотларга киради. “Сопол” атамиси 

юнонча “керамос” сўзидан келиб чиққан бўлиб лой деб таржима қилинади. 

Қадим замонлардан бери сопол буюмлари лойдан ясалган ва оловдан 

пиширилган маҳсулотлар деб аталган. Сопол маҳсулотларининг хилма хиллиги 

жуда кенг. Энг қадимги сопол идишлар лойдан ёки унинг бошқа материаллар 

билан аралашмасидан ясалган идиш сифатида ишланган. Ҳозирги вақтда сопол 

материал сифатида саноатда (машинасозлик, асбобсозлик, авиация саноати ва 

бошқалар), қурилишда, санъатда, тиббиёт ва фанда кенг қўлланилади. 

Тузилишига кўра нозик қулолчилик ва қўпол донали қулолчиликка фарқланади. 

Сопол маҳсулотлари ишлаб чиқаришда асосий зарарли омиллардан бири чанг 

ҳисобланади. Сопол ишлаб чиқаришда етакчи зарарли омил – бу юқори 

дисперсия даражаси билан ажралиб чиқадиган ҳом ашё чанглари (каолин, гил 

ва бошқа чанг материаллари ҳисобланади. Лойни силлиқлаш, майдалаш, 

конвейердан барабанга баландликдан юклашда чангнинг юқори 

концентрацияси ҳосил бўлади. Энг катта миқдордаги чанги майдалагичларнинг 

иш жойларида кузатилган. Бизнинг текширувимиз натижасида чангланганлик 

кўрсаткичлари майдалаш жараёнида 24,1мг/м
3  

ни , пресслаш жараёнида эса 

21,9 мг/м
3
 ни ташкил этди. Бу эса РЭМ дан 11-12 мартта юқорилигидан далолат 

берди. Пуркагичли қуритиш жараёнида эса 6,6-7,0 мг/м
3
 ни яъни РЭМ дан 3-3,5 

мартта юқорилиги аниқланди. Ўрганилаётган корхонадаги асосий цехларда 

йилнинг совуқ даврида иш жой ҳавоси таркибида чанг миқдори йилнинг илиқ 

даврига нисбатан камлиги маълум бўлди, бу ўз навбатида ҳаводаги намликнинг 

юқорилиги билан боғлиқдир. Чанг етакчи омил сифатида ишчиларда юқори 

нафас йўллари касалликларни, тери касалликларни ва кўзда конъюктивит, 

кератит касалликларни келтириб чиқаради. Шундай қилиб, сопол маҳсулотлари 

ишлаб чиқариш корхоналарида оптимал меҳнат шароитини яратиш, иш 

унумдорлигини ошириш ҳамда умумий ва касб касалликларни олдини олиш 

мақсадида техник-технологик, санитар-техник ва тиббий-профилактик чора-

тадбирларни ишлаб чиқиш мақсадга мувофиқдир. 

Чанг омилининг салбий таъсирини олдини олиш мақсадида энг радикал 

чора тадбирлардан уларни ҳосил бўлиш манбаида камайтириш яъни манбани 

герметизациялаш, иш жойини узлуксиз намлантириш шу билан бир қаторда 

тортиш тезлиги 3-4,5 м/с бўлган махаллий ҳаво тортиш вентиляция тизимини 

қўллаш мазкур соҳада мақсадга мувофиқ бўлиб ҳисобланади. 

